
KU NSHURO YA MBERE MU RWANDA SORWATHE YASHYIZE UMUKONO KU MASEZERANO RUSANGE 

Y’UMURIMO HAGATI Y’URUGANDA  N’AMASENDIKA AHAGARARIYE ABAKOZI B’URWO RUGANDA. 

 

Kuri uyu wakane tariki ya 19/01/2012 mu Murenge wa Kinihira habereye umuhango wo 

gushyira umukono ku masezerano rusange y’umurimo hagati y’uruganda rw’icyayi rwa 

SORWATHE n’abakozi bayo bibumbiye mu masindika ya COTRAF na CESTRAR nk’uko bikubiye 

mu itegeko n° 13/2009 ryo kuwa 27/05/2009 rigenga umurimo mu Rwanda. Kuri uwo munsi 

kandi baboneyeho no gufungura ku mugaragaro  stade ya SORWATHE hamwe n’ikigo 

cy’amashuli y’inshuke  cyitiriwe Mutagatifu Yozefu cyubatswe n’uruganada rw’Icyayi rwa 

SORWATHE ku bufatanye na fair-trade. Ayo masezerano rusange akaba azubahirizwa mu gihe 

cy’imyaka ibiri.   

  

Umuyobozi w’Akarere ka Rulindo yashimiye ubuyobozi bwa SORWATHE kuba  bwasinye ayo masezerano 

kuko ari ikimenyetso cy’imiyoborere myiza n’ubufatanye n’abakozi bayo. Yavuze ko SORWATHE ari 

uruganda runini rukoresha abakozi bagera ku bihumbi bitanu, bikaba bituma buri kwezi mu bigo by’imari 



4 biri mu murenge wa Kinihira bibasha kwinjiza miliyoni 100 buri kwezi. Yongeyeho ko SORWATHE 

ifitanye imikoranire myiza n’inzego za Leta ikaba inatera inkunga abaturage muri gahunda z’iterambere  

zinyuranye aho yabahaye inka, ikaba yarubatse ikibuga cyo kwidagaduriraho, amashuli, imihanda 

n’ibindi bityo akaba asaba n’abandi bashoramari bakorera mu karere kwigira kuri SORWATHE. 

Umuyobozi w’uruganda rwa SORWATHE bwana  Alles yashimiye sindika ya COTRAF na CESTRAR ku 

mikoranire myiza n’ubwuzuzanye bafitanye ibi bikaba bizatuma uruganda rurshaho gutera imbere no 

kongera umusaruro  ndetse n’imibereho y’abakozi b’uruganda ikaba izatera imbere.  Abakozi 

b’uruganda rwa SORWATHE basanga aya masezerano aje kubafasha kuzamura imibereho yabo 

barushaho gutanga umusaruro no kurangiza inshingano zabo mu bwisanzure. 

Mu ijambo rye Minisitiri w’Abakozi n’imirimo ya Leta  Bwana Anastase MUREKEZI yavuze ko SORWATHE 

iteye intambwe ikomeye kuko ariyo ibaye iyambere mu gihugu mu gusinyana amasezerano rusange 

y’umurimo n’amasendika ahagarariye abakozi  bayo. Ibi bikaba bigaragaza imikorere myiza y’abayobozi 

b’uruganda hagamijwe kongera umusaruro, ubwumvikane nyakuri,ubwigenge ndetse no kubahiriza 

amategeko. Akaba asanga ibi bizatuma abakozi barushaho gukunda umurimo bityo bagafatanya 

n’abakoresha gushakira hamwe icyateza imbere igihugu.       

 

 

 

 

 

 


